
Практика. Послелогтар темаа идер тоғыстар

1.  Послелогтығ   чоохтағларны   таап,   сығара   пазып   алыңар.

Послелогтарның   тузазын   паза   хайдағ   падежнең   устапчатханын

чарыдыңар.

Хосхар  айы  —  ол  пустаң  суғлар  позыҷаң, тығын  ахчаң  ай.  Oл  суғ

алтында  кӱн  сузы чалтыри  тӱсчең,  суғның  пастағы  салғахтары солбыри

тӱсчең, пастағы тiрiг суғның айы полча.

Кӱннiң  сай  чапсых  тылаас-хабар.  Сортан  палых  суғ алтына  кiр  парған

оттар   аразынзар   ӱзӱргенiн   чайарға  кiрiбiскен  осхас.  Алай  ба  пустарның

тығыны ирт парған соондох, ала пуға ӱзӱргенiн чай сыхтыр. Паза аннаң даа

пасха…

Хосхар  айы  тооза  тың  хынығ  нимелер  полчалар.  Суғ  алтынҷа  ла

чӧрҷеңнерге пу тың сидiк тус: пiрде пус, пiрде порас суғ, пiрде тимеер табырах

ағын.

(Н. Сладков)

2.  Пирiлген  послелогтарға  килiстiре  сӧстер  табыңар,  сӧс  пірігістері

пӱдіріӊер.

... кизiре, ... осхас, ... пеер, ... ӧтiре, ... хыринда, ... алдыра, ... ӱчӱн, ... чiли, ...

индiре.

3. Кӧрiмгi  паза  пирiлгi  падежтернең  киректелчеткен  послелогтарны

таап, сӧс пiрiгiстерi пӱдiрiңер.

Азыра,  арали,  чiли,  ибiре,  индiре,  кизiре,  осхас,  ӧтiре,  сай,  ӱчӱн,  удур,

теере, читiре, тӧӧй, кире, хази, кӧре.

4.  Чоохтағларны  хығырыңар.  Послелогтарны  пос  алынҷа  чоох

чардыхтарынаң пасхалаңар.

1. Прай чир ӱстӱндегi ниме чiтiг сустарның алтында ойнапча.  2.  Ӱстӱндегi



одыңнар  тоғыланыс  сыхханнар. 3.  Кӱн  чылии  осхас,  нымзах  сӧстерi  ам  даа

истiлче  iкi хулахта.  Iҷе  сӱдi  осхас  ас-тамахтары  ам  даа  тадыпча хатығ

наағымда.  (М.  Кильч.)  4.  Че  соонаң  пiске  ӱгрен парғаннар. 5. Соонда даа

сидiктерге тоғазарға килiскен. 6.  Тағ  арали  парчатханнар  маңзырааннар.  7.

Олғаннар арали хазың мискезi теергеннер. 8. Тасхан суғ аал ӧтiре ахчатхан.  9.

Чағын  ааллар  суға  кiрчеткеннер.  10  Тураа чағын турған колодалар наңмырға

ӧтiкпееннер.

5. Послелогтарның пӱдiзiн чарыдыңар.

1. Кӱн иртеннең иирге читiре тигiрҷе чӱгӱргенiне майых парған.  2.  Амды

ол  тағ  кистiнзер  одырчатхан.  3.  Аның чiбек  чачахтары,  чилбiрезе,  тағлар

ӱстӱне  чайылчатхан. 4. Кӱннiң узун сустары, тағ ӱстӱнең сунып, тигiрдегi арам

пулуттарны   хызартарға   маңнан   халчатханнар.   4.   Чазы  ӱстӱне  пӱрӱңкӱ

тартыларынаң, саста пӱдӱрчӱннең таарт пазох тартыс сыхханнар.

6.   Чоохтағларда  иртiрiлген  послелогтарны  килiстiре   турғызып,

пазыңар.

1. Хызыл кӱрең тимiр хырлығ школа Тымых аалның ... турча. 2. Аал суғ

хастада тағлар ...  ӱс чара  чадыбысхан.  3.  Тӧңдегi  школа сады айадағы ла  ...

кӧрiнче. 4. Аны кӧре, оолахтың даа чӱрегi чалыннап кӧйчеткен ... . 5. Кинетiн

истiл   парған   мылтых   табызы   кӱгӱрт   сатыраанына   …  полған.   6.

Хусхаҷахтың  ӧтiг  табызы  Кӱртӱ  апсахтың чуртының ... истiлчеткен. 

Кирек  послелогтар: осхас, аразында, хыринда, чiли, тӧӧй, ортызында.

7. Пирiлген послелогтарнаң чоохтағлар пӱдiрiңер.

ӧтiре, арали, сай, пеер, пасха, тӧбiн, хоостыра, хоза, чоғар.

8.  Пирiлген  сӧстернi  iкi  пасха  тузаланыңар:  а)  пос  алынҷа  чоох

чардығы чiли; б) послелог чiли.



Тӧбiн, пасха, пеер, тоғыр, удур, хыринда, читiре.

